
Татарстан Республикасы Министрлар Кабинеты тарафыннан кертелгән 

ТАТАРСТАН РЕСПУБЛИКАСЫ
ЗАКОНЫ

«Татарстан Республикасында шәһәр төзелеше эшчәнлеге турында» 
Татарстан Республикасы Законына үзгәрешләр кертү хакында 

1 статья

«Татарстан Республикасында шәһәр төзелеше эшчәнлеге турында» 2010 елның 25 декабрендәге 98-ТРЗ номерлы Татарстан Республикасы Законына  (Татарстан Дәүләт Советы Җыелма басмасы, 2010, № 12 (II өлеш); 2011, № 10 
(I өлеш); 2012, № 3; 2014, № 5, № 6 (II өлеш), № 7, № 11 (I өлеш); 2015, № 4; Татарстан Республикасы Законнары җыентыгы, 2017, № 41 (I өлеш), № 85 (I өлеш); 2018, № 22 (I өлеш), № 38 (I өлеш) түбәндәге үзгәрешләрне кертергә:

1) 1 статьяның 1 өлешендә «капиталь төзелеш объектларын төзү, реконструкцияләү, капиталь ремонтлау» сүзләреннән соң «, территорияләрне төзекләндерү» сүзләрен өстәргә;

2) түбәндәге эчтәлекле 194 статья өстәргә:

«194 статья. Җирле үзидарә органнары тарафыннан чиктәш территорияләрнең чикләрен билгеләү тәртибе 

1. Чиктәш территорияләрнең чикләре әлеге статья белән билгеләнгән тәртиптә, муниципаль берәмлек территорияләрен төзекләндерү кагыйдәләре нигезендә билгеләнә. 
2. Чиктәш территорияләрнең чикләре,  әгәр дә мондый җир кишәрлеге рөхсәт ителгән файдалану төренә, функциональ билгеләнешкә, мәйданга һәм муниципаль берәмлек территориясен төзекләндерү кагыйдәләре белән билгеләнгән башка факторларга бәйле рәвештә барлыкка килгән икән, бинадан, төзелештән, корылмадан, җир кишәрлеге чикләреннән ара калдыру юлы белән  билгеләнә.  
Чиктәш территорияләр чикләре киселешенә юл куелмый. 
3. Чиктәш территорияләр чикләрендә урнаштырыла алмый торган объектлар һәм территорияләр муниципаль берәмлек территорияләрен төзекләндерү кагыйдәләре нигезендә билгеләнә. 
4. Чиктәш территорияләр чикләрен билгеләү һәм үзгәртү чиктәш территорияләр чикләренең аларга таләпләр әлеге кагыйдәләр белән билгеләнә торган форматлардагы схемасының муниципаль берәмлекнең вәкиллекле органы тарафыннан раслануы юлы белән гамәлгә ашырылуы муниципаль берәмлек территорияләрен төзекләндерү кагыйдәләре белән каралган булырга мөмкин.

Әлеге Закон рәсми басылып чыккан көненнән соң 10 көн узгач үз көченә керә. 

